UDAZKENEKO UZTA

Martin bonbin
errege ta sorgin,
tipula eta gatza

Martin jpurdi latza.

Goizean porrusalda
equerdian azak,
aise kabituko zaizkik

ipurdian galtzak.

Bainu-ordua ortuan

Baratzeko biztanleek badakite
armiarma lurrean ikusten badute
hogeitalau ordu barru

euria egingo duela ortuan.

Inor ez dadin gera jakin gabe,
beleak karraka iragartzen du:
Laster da, laster da
bainu-ordua!

Eta barraskilo eta arrek
eskarola eta letxugen aterpean
pasatzen dute arratsa
txutxu-mutxu eta esames
egia izan edo ez.

Hosto bete aterki
zabal-zabalik
sekretuak aireratzen
isil-isilik.

Isil-isilik

Isil-isilik aurkitzen da
isil-isilik mundua.

Ez da ortuan ezer entzuten
ez bada hontzaren oihua...

Kuiatxoak esan du,
baietz ni laster ondu.
Ziazerbak esan du,

ni ordea bigundu.
Eskarolak esan du,
ezin zaitut lagundu.
Tipulinak esan du,
nire paretik kendu.
Mihiluak esan du,
hemen denek agindu.
Alberjiniak esan du,
behar gara konpondu.
Txikoriak esan du,

ez dugu elkar zaindu.
Kukuluak esan du,
egin zaigu berandu.

Eta ai, ez da jai...

Basurdeak esan du,
gura nuke askaldu.
Muxarrak ere bere
mokadua izan du.
Satorrak har batekin
bapo-bapo egin du.

Isil-isilik aurkitzen da
isil-isilik mundua.

Ez da ortuan ezer entzuten
ez bada hontzaren oihua...

